
Avtale om deponering av elektroniske arkivmateriale frå Lærdal kommune
Avtale om deponering av elektronisk arkivmateriale er inngått mellom Lærdal kommune (arkiveigar) og Kommunearkivordninga i Vestland KO. Avtalen omfattar dei arkivuttrekka som er spesifisert i vedlegget.  
 
1. Tekniske rammer 
Arkivuttrekket skal følgja relevante krav stipulert i Riksarkivarens forskrift 19.12.2017 nr. 2286 om utfyllande tekniske og arkivfaglege bestemmelser om behandling av offentlege arkiv kapittel V. Elektronisk arkivmateriale. Lagringsmedier, format og avlevering. Bl.a. om format og media i §§ 5-17 og 5-31. 

2. Oversending 
Arkivuttrekket skal pakkast som TAR-fil og transporterast eller overførast på ein sikker måte, enten som rekommandert sending eller via kryptert overføringsverktøy. Oversendinga skal avtalast på førehand med Kommunearkivordninga i Vestland KO. Namnet på mottakar hos  Kommunearkivordninga må avklarast i forkant av sendinga, og eventuelt oppsett av overføringsverktøy må koordinerast. Det skal overførast ei info-fil med overordna informasjon om deponeringa separat på e-post til Kommunearkivordninga i Vestland KO, jf. Riksarkivarens forskrift § 5-28 og sjekksum for arkivuttrekket. 
 
3. Testing og godkjenning av arkivuttrekkane 
Når arkivuttrekket er mottatt og kontrollert, sender vi ei kvittering. Vi testar om arkivuttrekket er i tråd med dei krava Riksarkivaren stiller, og gir tilbakemelding når testresultat er ferdig. Viss ein må ta nye uttrekk fordi krava ikkje er oppfylte, må arkiveigar ta ansvaret for kostnadene knytt til dette. Arkiveigar skal ikkje sletta grunnlagsdata i systemet sitt før melding om godkjent deponert arkivuttrekk er motteke. 
 
4. Deponering og Avlevering 
Arkivuttrekket deponerast hos Kommunearkivordninga i Vestland, og arkiveigar beheld eigarskapet og det fulle ansvaret for materialet. Den deponerte kopien vil vera utilgjengeleg for bruk fram til deponering er godkjent. Kommunearkivordninga vil gje arkiveigar stadfesting på tidspunkt for ferdig testa og godkjent deponert arkivuttrekk. Det arkivfaglege omgrepet «avlevert», som betyr at Kommunearkivordninga som depot tek over eigarskapet til arkivuttrekket, blir som hovudregel ikkje nytta av Kommunearkivordninga og andre kommunale/fylkeskommunale depotinstitusjonar.  

